
   Тĕлпулу манпа ан шыра ыран.

Чунăмпа туяп, эс мана суян.

Салтăнса кайсан ĕненӳ тĕвви

Чĕрере сӳнет юрату кĕвви!



Ахаль мар паян сан сассу чĕтрет,

«Сывă юл!» теме сăмаху çитмест.

Кирлĕ мар, савни, шырама сăмах.

Ан пытар куçна. Ăнланап хамах!



Куçăма тулать кĕмĕл пек куççуль!

Сан чĕрӳ ăшне кĕреймерĕм пуль...

Пур-пĕрех сана тавтапуç савни!

Асăмрах юлать эс манпа пулни.



Кирлĕ мар, савни, каçару ыйтма.

Тупайсам вăйна çаврăнса утма!

Ыратать, паллах, чĕремри суран.

Маншăн та хĕвел тухĕ-çке ыран!



Тен, тепри, сана юратсах кĕтет,

Телейӳ-шăпу, тен, унпах килет?

Тĕлпулу манпа ан шыра текех,

Асăмра юлсам тĕлĕкри пекех!

  